
დასკვნა ფინანსური ანგარიშგების შესახებ  
 
        დეპარტამენტის ხელმძღვანელობას                                  

აუდიტის დეპარტამენტმა აჭარის ავტონომიურ რესპუბლიკაში ჩაატარა  აჭარის 

ავტონომიური რესპუბლიკის მთავრობის საქვეუწყებო დაწესებულება - ტურიზმისა და 

კურორტების დეპარტამენტის ფინანსური აუდიტი, რომელიც მოიცავს დეპარტამენტის 

ბალანსს 2014 წლის 31 დეკემბრის მდგომარეობით და მასთან დაკავშირებულ ანგარიშებს. 

აუდიტი მოიცავს შემდეგ ანგარიშებს: ანგარიში შემოსულობებისა და ხარჯების 

ეკონომიკური კლასიფიკაციის მიხედვით, ანგარიში არაფინანსური აქტივებით საკასო 

ოპერაციების შესახებ, ანგარიში ფინანსური აქტივებით და ვალდებულებებით საკასო 

ოპერაციების შესახებ, ანგარიში წმინდა ღირებულების შესახებ, ანგარიში არაფინანსური 

აქტივების მიღება-გასვლის შესახებ და ანგარიში ავტომანქანების ექსპლუატაციაზე გაწეული 

ხარჯების შესახებ. აუდიტი ასევე მოიცავს ანგარიშს ეკონომიკური ნაკადების შედეგად 

ფინანსური აქტივებისა და ვალდებულებების ცვლილებების შესახებ. 

       ხელმძღვანელობის პასუხისმგებლობა  
 
აჭარის ავტონომიური რესპუბლიკის მთავრობის საქვეუწყებო დაწესებულება - 

ტურიზმისა და კურორტების დეპარტამენტის ხელმძღვანელობა პასუხისმგებელია 

ფინანსური ანგარიშგების მომზადებასა და მის სამართლიან წარდგენაზე საქართველოს 

პრეზიდენტის 1998 წლის 6 თებერვლის №70 ბრძანებულებით დამტკიცებული 

„საქართველოში ბუღალტრული აღრიცხვისა და ანგარიშგების შესახებ“ დებულების, 

საქართველოს ფინანსთა მინისტრის 2007 წლის 28 დეკემბრის №1321 ბრძანებით 

დამტკიცებული „ავტონომიური რესპუბლიკების ბიუჯეტებისა და ადგილობრივი 

თვითმმართველი ერთეულების ბიუჯეტების დაფინანსებაზე მყოფი ორგანიზაციების 

ბუღალტრული აღრიცხვის შესახებ“ ინსტრუქციისა და 2008 წლის 16 აპრილის „ბიუჯეტების 

დაფინანსებაზე მყოფი ორგანიზაციების ბუღალტრული ანგარიშგების ფორმების 

დამტკიცების შესახებ“ N364 ბრძანების შესაბამისად. აღნიშნული პასუხისმგებლობა მოიცავს 

შიდა კონტროლის სისტემის შემუშავებას, დანერგვასა და შენარჩუნებას, რაც საჭიროა ისეთი 

ფინანსური ანგარიშგების მომზადებისა და წარდგენისათვის, რომელიც არ შეიცავს 

შეცდომით ან განზრახ არამართლზომიერი ქმედებით (თაღლითობით) გამოწვეულ არსებით 

უზუსტობებს, ასევე საქმიანობისა და ფინანსური სისტემების საქართველოს 

კანონმდებლობასთან შესაბამისობის შემოწმებას. 

        აუდიტორის პასუხისმგებლობა 
აუდიტის დეპარტამენტი აჭარის ავტონომიურ რესპუბლიკაში პასუხისმგებელია, 

აუდიტის საფუძველზე გამოთქვას მოსაზრება წარმოდგენილ ფინანსურ ანგარიშგებაზე. 

აუდიტი წარიმართა უმაღლესი აუდიტორული ორგანოების საერთაშორისო 

სტანდარტების (ISSAI) შესაბამისად. აღნიშნული სტანდარტებით მოითხოვება 

აუდიტორების მიერ ეთიკის მოთხოვნების დაცვა, აუდიტის დაგეგმვა და წარმართვა 

იმგვარად, რომ მიღებულ იქნეს გონივრული რწმუნება იმის შესახებ, შეიცავს თუ არა 

ფინანსური ანგარიშგება არსებით უზუსტობებს.  

აუდიტი ითვალისწინებს პროცედურების ჩატარებას აუდიტორული 

მტკიცებულებების მოსაპოვებლად ფინანსურ ანგარიშგებაში ასახული თანხებისა და 

განმარტებითი შენიშვნების შესახებ. პროცედურები შეირჩევა აუდიტორის პროფესიული 

განსჯის საფუძველზე, რაც მოიცავს ფინანსური ანგარიშგების არსებითი უზუსტობების 

რისკების შეფასებას, რომლებიც გამოწვეულია თაღლითობით ან შეცდომით. ამ რისკების 

შეფასების დროს აუდიტორი განსაზღვრავს შესაფერისია თუ არა შიდა კონტროლი 

სამართლიანი და უტყუარი ფინანსური ანგარიშგების მომზადებისთვის. შიდა 

კონტროლის შეფასება მიზნად ისახავს მოცემული გარემოებების შესაფერისი 

აუდიტორული პროცედურების დაგეგმვას და არა შიდა კონტროლის ეფექტიანობაზე 

მოსაზრების გამოთქმას. აუდიტი აგრეთვე გულისხმობს ხელმძღვანელობის მიერ 

გამოყენებული სააღრიცხვო პოლიტიკისა და მნიშვნელოვანი სააღრიცხვო შეფასებების 

მართებულობის შეფასებას, ასევე მთლიანად ფინანსური ანგარიშგების წარდგენის 

შეფასებას. 

ჩვენს მიერ მოპოვებული აუდიტორული მტკიცებულებები საკმარისი და შესაფერისია 

აუდიტორული მოსაზრების გამოსათქმელად საჭირო საფუძვლის შესაქმნელად. 
 

პირობითი მოსაზრების საფუძველი ფინანსური ანგარიშგების შესახებ 
 

აჭარის ავტონომიური რესპუბლიკის მთავრობის საქვეუწყებო დაწესებულება - 

ტურიზმისა და კურორტების დეპარტამენტის ფინანსური ანგარიშგება  
 

დეპარტამენტის მიერ გამარტივებული შესყიდვის ფორმით, მიმწოდებლისგან 

შეძენილია  სხვადასხვა თემატიკის 12 ერთეული ახალი ვიდეო კლიპი, ღირებულებით 

3500 ლარი. შეძენილი აქტივები გატარებულია ხარჯებში და არ არის აღრიცხული  

არამატერიალურ აქტივების ნაშთზე.  

ა(ა)იპ ,,ბათუმის ტურისტული სააგენტოს’’ ფინანსურ ანგარიშგება  

 საბალანსო მონაცემებით, 2014 წლის პერიოდში ფორმა N5-ის მიხედვით, იმავე 

დონის სახელმწიფო ერთეულისაგან, უსასყიდლოდ მიღებული აქვს აქტივი - მიწა, 

ღირებულებით 57 998 ლარი, თუმცა ფორმა N3-ში  აღნიშნული ოპერაცია გატარებულია 

როგორც სხვა ეკონომიკური ნაკადებით მიღება (კოდი 8000). 

 წარმოდგენილი დოკუმენეტებით, სააგენტოს მიერ   წინა პერიოდში შეძენილი და 

ნაშთად არსებული 4 069 ლარის ღირებულების საკანცელარიო საქონელი   გახარჯულია 

აუდიტის პერიოდში, თუმცა ფინანსურ ანგარიშგებაში აღნიშნული ხარჯი არასწორად 

არის   მიკუთვნებული სუბსიდიის ფაქტობრივ ხარჯებზე. 

  სააგენტოს მიერ, აუდიტის პერიოდში, სხვადასხვა უწყებებიდან უსასყიდლოდ  

მიღებული აქვს 4 919 ლარის ღირებულების აქტივები, თუმცა  ფინანსურ ანგარიშგებაში, 

ფორმა N3-ში, შემოსავლების ნაწილში, ნაცვლად არაფინანსური აქტივებისა, ასახულია 

ფინანსურ ვალდებულებებში. 

 სააგენტოს ფინანსური ანგარიშგება არ ასახავს ორგანიზაციის რეალურ ფინანსურ 

მდგომარეობას კერძოდ, ფორმა N2-ში,  ოფისის ხარჯებში, საკასო და ფაქტობრივი ხარჯი 

ასახულია 12 040 ლარი. იმის გათვალისწინებით, რომ  ფინანსური ანგარიშგების სხვა 

მატერიალური მარაგები გაზრდილია 32 055 ლარით, ხოლო გრძელვადიანი მცირეფასიანი 

აქტივები შემცირებულია 40 189 ლარით, ოფისის ხარჯებში ასახული საკასო და 

ფაქტობრივი ხარჯები ურთიერთშეუსაბამოა.  

პირობითი მოსაზრება ფინანსური ანგარიშგების შესახებ  

ჩვენი აზრით, პირობითი მოსაზრების საფუძვლებში აღწერილი საკითხების ფინანსურ 

ანგარიშგებაზე შესაძლო გავლენის გარდა, წარმოდგენილი ფინანსური ანგარიშგება, ყველა 

არსებითი ასპექტის გათვალისწინებით, სამართლიანად ასახავს აჭარის ავტონომიური 

რესპუბლიკის მთავრობის საქვეუწყებო დაწესებულება -  ტურიზმისა და კურორტების 

დეპარტამენტის ფინანსურ მდგომარეობას 2014  წლის 31 დეკემბრის მდგომარეობით, 

აგრეთვე დეპარტამენტის საქმიანობის ფინანსურ შედეგებსა და ფულადი სახსრების 

მოძრაობას იმ სააღრიცხვო პერიოდისთვის, რომელიც დასრულდა მოცემული თარიღით.   

მნიშვნელოვან საკითხთა ხაზგასმა 
 

 დეპარტამენტის მიერ, სასტუმროებისა და ე.წ. ,,გესთ ჰაუსების’’ შესაბამისი 

პერსონალის 1  სატრენინგო-გადამზადებითი მომსახურებისათვის სამ შემთხვევაში, 

გამარტივებული ელქტრონული ტენდერის ფორმით გაფორმებულია ხელშეკრულებები2 

ა(ა)იპ ,,აჭარის ავტონომიური რესპუბლიკის გიდების ასოციაციასთან’’ ჯამური 

                                                           
1
 დამლაგებელი, მიმტანი, სასტუმროს მენეჯერები. 

2
 ხელშეკრულებები: N103 22.04.2014წ.  N59 27.03.2014წ. N102 22.04.2014წ. 

ღირებულებით 25  309 ლარი. ხელშეკრულებებით განსაზღვრულია კონკრეტულ პირთა 

ოდენობა და ერთ პირზე მთლიანი სასწავლო კურსის ღირებულება, ხოლო ანგარიშსწორება 

დადგენილია ფაქტიურად გაწეული მომსახურების შესაბამისად, ტრენინგზე დამსწრეთა 

რაოდენობაზე გადაანგარიშებით. წარმოდგენილი დოკუმენტაციის ანალიზით, რიგ 

შემთხვევებში შემსყიდველის მიერ მომზადებული დამსწრეთა აღრიცხვის შესაბამისი 

ჟურნალები შეუსაბამოა მიმწოდებლის მიერ ნაწარმოები დასწრებისა და ტრენინგის 

ჩატარების კონტროლის ჟურნალებთან, მაგალითად, შემსყიდველის მიერ წარმოებულ 

ჟურნალში დაფიქსირებული სამი პირი არ ფიქსირდება მიმწოდებლის აღრიცხვის 

ჟურნალში და პირიქით. აღნიშნული უზუსტობებიდან გამომდინარე, ვერ ხდება 

ფაქტობრივად დამსწრე პირთა სრული იდენტიფიცირება, რაც მიმწოდებელთან 

ანგარიშსწორების საფუძველს წარმოადგენს.  

 აჭარის ავტონომიური რესპუბლიკის მთავრობის საქვეუწყებო დაწესებულება -  

ტურიზმისა და კურორტების დეპარტამენტის მიერ გამოცხადებული გამარტივებული 

ელექტრონული ტენდერების 3  სატენდერო წინადადებები და შესაბამისად 

მიმწოდებლებთან დადებული ხელშეკრულებებით, ორ შემთვევაში არ იყო 

გათვალისწინებული წინასწარი ანგარიშსწორება, თუმცა შემდგომ პერიოდში 

ხელშეკრულებებში განხორციელებული ცვლილებებით 4  შესაძლებელი გახდა წინასწარი 

ანგარიშსწორების განხორციელება, რაც შესაძლოა პრეტენდენტთა სავარაუდო შეზღუდვის 

გარემოებას წარმოადგენდეს, რაც ზღუდავს სახელმწიფო შესყიდვების მიზნების მიღწევის 

შესაძლებლობას. 

 ქვეყნის გარეთ სხვადასხვა ღონისძებებში მონაწილეობის მიზნით (გამოფენები, 

პრეზენტაციები) გაფორმებული ხელშეკრულებების ფარგლებში, დეპარტამენტის მიერ 

არარეზიდენტ სუბიექტებზე გადახდილია 39 997 ლარი შესაბამისი საავანსო 

უზრუნველყოფის წარმოუდგენლობის პირობებში. 

 ა(ა)იპ ,,ბათუმის ტურისტული სააგენტოს’’ მიერ, 2014 წლის პერიოდში,  გაწეულია 

მომსახურება აჭარა-ბათუმის ტურისტულ რუკებზე რეკლამის განთავსების მიზნით, 

თუმცა მომსახურების ღირებულება არაერთგვაროვანია და განსხვავებულია დამკვეთების 

მიხედვით 5 , შესაბამისად არ არის დადგენილი რეკლამის განთავსების 

კალკულაცია/ღირებულება, რაც შემოსავლების მიღების შიდა კონტროლის სისუსტეზე 

მიუთითებს.  

 სააგენტოს მიერ, რიგ შემთხვევებში საკუთარი სახსრებით განხორციელებულ 

შესყიდვებზე, რომლებზეც არ ვრცელდება სახელმწიფო შესყიდვების შესახებ 
                                                           
3
 SPA140027374; SPA140016734. 

4
 2014 წლის 15 აგვისტოს N208 ხელშეკრულების შეთანხმება N1 და 2014 წლის 22 დეკემბრის N319 

ხელშეკრულების შეთანხმება N1;  
5
 რეკლამის განთავსების ღირებულება რიგ შემთხვევებში ფიქსირდება: 300 ლარი; 190 ლარი; 220 ლარი.  

კანონმდებლობა, არ არის გაფორმებული შესაბამისი წერილობითი ხელშეკრულებები, რაც 

უზრუნველყოფდა შიდა კონტროლის მექანიზმების მეტ ეფექტურობას.  

 დეპარტამენტის მიერ გამარტივებული შესყიდვით, თურქეთისა და პოლონეთის 

რესპუბლიკიდან მოწვეული სტუმრებისათვის, 2014 წლის 30 მაისს რესტორან ,,მეგრულ-

ლაზურში’’ ქართული ხალხური ცეკვის ორგანიზების მიზნით (20 კაციანი ჯგუფი), 

გაფორმდა ხელშეკრულება ღირებულებით 1250 ლარი, თუმცა მიღება-ჩაბარება 

განხორციელებულია მომსახურების შესრულებიდან 17 დღის შემდგომ, სადაც 

აღნიშნულია, რომ ღონისძიება ჩატარდა 2014 წლის 30 მაისს, რაც შიდა კონტროლის 

სისუსტეზე მიუთითებს. 

 აჭარის ავტონომიური რესპუბლიკის მთავრობის საქვეუწყებო დაწესებულება - 

ტურიზმისა და კურორტების დეპარტამენტსა და შპს „მარკას“ შორის არსებულ 

ხელშეკრულებაში, 6  მიმწოდებლის წერილის საფუძველზე 7 , 2014 წლის 16 დეკემბრის 

შეთანხმებით ნაკისრი ვალდებულების განხორციელების თარიღი განისაზღვრა 2015 წლის 

15 აპრილით. იმის გათვალისწინებით, რომ მიმწოდებელის მიერ  ვადის გაგრძელება 

მოთხოვნილია 31 მარტამდე, დეპარტამენტის მხრიდან დამატებით 15 დღით 

ვალდებულების შესრულების ვადის გაზრდა არ არის დასაბუთებული. 

    ბიუჯეტის შედგენა -შესრულება 

    ხარჯები 

აჭარის ავტონომიური რესპუბლიკის მთავრობის საქვეუწყებო დაწესებულება -

ტურიზმისა და კურორტების დეპარტამენტის აპარატის 2014 წლის ბიუჯეტის 

დამტკიცებული და  დაზუსტებული გეგმა შეადგენს 3 481 400 ლარს, საკასო ხარჯი     3 036 

217 ლარს ხოლო ფაქტობრივი ხარჯი  3 076 202 ლარს (გეგმის 92.0%). დეპარტამენტის 

სისტემაში შემავალი ა(ა)იპ „ბათუმის ტურისტული სააგენტოს“ საბიუჯეტო პარამეტრების 

გათვალისწინებით ბიუჯეტის შესრულება შემდეგი სახისაა:  
 

№ დასახელება 

ბიუჯეტით 

დამტკიცებული 

წლიური გეგმა 

დაზუსტებული 

წლიური გეგმა 

გადახდა 

(საკასო 

ხარჯი) 

ფაქტობრივი  

ხარჯი 

სხვაობა 

(გეგმა-საკასო 

ხარჯი) 

1 

აჭარის ავტონომიური რესპუბლიკის 

ტურიზმისა და კურორტების 

დეპარტამენტი 

3 481 400 3 481 400 3 036 217 3 163 317 445 183 

  ხარჯები 3 346 400 3 343 208 2 945 911 3 076 202 397 297 

  არაფინანსური აქტივები 135 000 135 000 87 115 87 115 47 885 

  ვალდებულებები - 3 192 3 191   1 

2 
ა(ა)იპ ბათუმის ტურისტული 

სააგენტო 
283 490 283 490 271 911 315 069 11 579 

                                                           
6
 2014 წლის 17 ნოემბრის ხელშეკრულება N277; 

7
 შპს „მარკას“ 2014 წლის 12 დეკემბრის N12/12 წერილი; 

  ხარჯები 283 490 283 490 271 911 315 069 11 579 

  არაფინანსური აქტივები -       0 

  ვალდებულებები -       0 

  სულ ჯამი 3 764 890 3 764 890 3 308 128 3 478 386 456 762 

 

ა(ა)იპ ,,ბათუმის ტურისტული სააგენტო’’ წარმოადგენს დეპარტამენტის 

დაქვემდებარებაში მყოფ უწყებას, რომელსაც გარდა საბიუჯეტო დაფინანსებისა გააჩნია 

გაწეული ტურისტული მომსახურებიდან საკუთარი შემოსავლები. 2014 წლის პერიოდში 

შემოსავლების საკასო ხარჯმა შეადგინა 197 008 ლარი, გეგმის 98.5%. 
 

დეპარტამენტის აპარატის მიერ, ცალკეული კლასიფიკაციის მუხლების მიხედვით 

გაწეული საკასო ხარჯები შემდეგია: 
  

ხარჯების ჩამონათვალი 
დამტკიცებული 

გეგმა 

დაზუსტებული 

გეგმა 
გადახდა  

ფაქტობრივი 

ხარჯი 

გადახრა (ფაქტ. 

ხარჯსა და 

გადახდას 

შორის 

1. ხარჯები  3346400 3343208 2945911 3076202 130290 

1.1 შრომის ანაზღაურება  527100 524287 501080 501080 0 

1.1.1.1.1 თანამდებობრივი სარგო  - - 276428 276428 0 

1.1.1.1.3 პრემია  - - 224653 224653 0 

1.2 საქონელი და მომსახურება  216000 212808 202810 197697 -5112 

1.2.1.1 შტატგარეშე მომუშავეთა 

ანაზღაურება  
- - 30262 30262 0 

1.2.1.2 მივლინება  - - 105865 105865 0 

1.2.1.3 ოფისის ხარჯები   - - 35709 30800 -4909 

1.2.1.4 წარმომადგენლობითი ხარჯები   
- - 1664 1461 -203 

1.2.1.8 ტრანსპორტის, ტექნიკისა და 

იარაღის ექსპლუატაციისა და მოვლა-

შენახვის ხარჯები   

- - 17653 17653 0 

1.2.1.10 სხვა დანარჩენი საქონელი და 

მომსახურება   
- - 11656 11656 0 

1.3 ძირითადი კაპიტალის მოხმარება * 
- - 0 59987 59987 

1.7 სოციალური უზრუნველყოფა  
- - 2812 2812 0 

1.7.3.1 ფულადი ფორმით  - - 2812 2812 0 

1.8 სხვა ხარჯები  2603300 2603300 2239209 2314625 75415 

1.8.2.1 სხვადასხვა მიმდინარე ხარჯები  
- - 2239209 2314625 75415 

1. არაფინანსური აქტივების ზრდა  135000 135000 87115     

1.1.1.2 არასაცხოვრებელი შენობები  - - 71251     

1.1.2 მანქანა-დანადგარები და 

ინვენტარი   
- - 15864     

 დეპარტამენტის აპარატის შრომის ანაზღაურების ხარჯი - 501 080 ლარი (გეგმის 

92.0%), მათ შორის, თანამდებობრივი სარგო 276 428  ლარი, პრემია 224 653  ლარი, რაც 

თანამდებობრივი სარგოს 81,2 %-ს შეადგენს. დეპარტამენტის აპარატში პრემიების გაცემა 

ხდებოდა თითოეულ თანამშრომელზე რიგ შემთხვევებში თვეში საშუალოდ 

თანამდებობრივი სარგოს 50%-ის ოდენობით, ხოლო  ყოველკვარტალურად, 

თანამდებობრივი სარგოს 100%-ის ოდენობით.  

 დეპარტამენტის აპარატის სამივლინებო ხარჯები - 105 865 ლარი, ორგანიზაციის 

ერთ-ერთ ძირითად დანახარჯს წარმოადგენს სხვადასხვა გამოფენებთან და ტურიზმის 

საკითხებთან დაკავშირებული ქვეყნის გარეთ გაწეული სამივლინებო ხარჯები.  

მოთხოვნები 

დეპარტამენტის საბალანსო მონაცემებით, 2014 წლის 1 იანვრის მდგომარეობით 

ირიცხება 348 957 ლარის მოთხოვნები, რომელიც 2014 წლის 31 დეკემბრის მდგომარეობით 

შემცირებულია და შეადგენს 213 020 ლარს. დებიტორული დავალიანებები წარმოშობილია 

საგარანტიო უზრუნველყოფის საფუძველზე თანხების ავანსად გადახდით.  

 

ვალდებულებები 
 

დეპარტამენს, 2014 წლის 1 იანვრის მდგომარეობით ერიცხება 3 191 ლარის 

კრედიტორული დავალიანება. 2014 წლის 31 დეკემბრის მდგომარეობით შემცირებულია 

და შეადგენს  338 ლარს.   

აუდიტის ანგარიშის გასაჩივრების წესი 
 

საქართველოს მოქმედი კანონმდებლობის თანახმად, აუდიტის ანგარიში ჩაბარებიდან 

20 დღის ვადაში შეიძლება გასაჩივრდეს მხოლოდ საქართველოს სახელმწიფო აუდიტის 

სამსახურში. 

 

 

უფროსი აუდიტორი/ჯგუფის ხელმძღვანელი/                                           გურამ დუმბაძე  

უფროსი აუდიტორი/ჯგუფის წევრი/                                                           ირაკლი ანანიძე 

12.06.2015წ. 

ბუღალტრული ანგარიშგების ფორმები   

